
ՀԱՍՏԱՏԵԼՈՒ ՄԱՍԻՆ

 Ղեկավարվելով «Քաղաքացիական պաշտպանության մասին» Հայաստանի Հանրապետության օրենքի 12-րդ հոդվածով, Հայաստանի Հանրապետության կառավարության 2015 թվականի հունվարի 22-ի № 46-Ն որոշման № 1 հավելվածի 16-րդ կետով, Հայաստանի Հանրապետության վարչապետի 2019 թվականի դեկտեմբերի 19-ի № 1940-Լ որոշման հավելվածի 19-րդ կետի 7-րդ ենթակետով՝ 
ՀՐԱՄԱՅՈՒՄ ԵՄ
1.  Հաստատել Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին) արտակարգ իրավիճակներում բնակչության պաշտպանության և քաղաքացիական պաշտպանության ոլորտներին առնչվող 2023 թվականի հիմնական միջոցառումների պլանը` համաձայն հավելվածի:
2. Տեսչական մարմնի ղեկավարի տեղակալներին, կառուցվածքային և տարածքային ստորաբաժանումների ղեկավարներին և «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության տնօրենին՝
1) ապահովել ուսումնավարժությունների պատշաճ իրականացումը,
2) յուրաքանչյուրդ ձեր մասով ուսումնավարժության իրականացումից 10 օր առաջ Տեսչական մարմնի ղեկավարի տեղակալ, քաղաքացիական պաշտպանության շտաբի պետ  Ն. Հայրապետյանի համաձայնեցմանը ներկայացնել ուսումնավարժության պլանը, ուսումնավարժության իրականացումից հետո՝ եռօրյա ժամկետում քաղաքացիական պաշտպանության շտաբի պետին ներկայացնել տեղեկատվություն ուսումնավարժության արդյունքների մասին:

